Жомилө Түяқбаева,
М.Қозыбаөв атындағы 

Солтүспік Қазақстан университөтінің студөнті.
Еріктілік - жүректің ісі
2020 жыл - волонтер жылы. Яғни, еліміз волонтерлік қозгалысты дамытуды мықтап қолға алды. Бұрыннан туған-туыс пен көрші- 'қолаңнын күрделі шаруасын асарлатып атқаратьн, әлсізге қамқор, жетімге пана болуды парыз санайтын халқымызга еріктілік жат емес. Қоғамға ешбір қайтарым күтпей қызмет қылу - қазақтың қанында бар қасиет.
Волонтерлер туралы сөз қозғалса, жұртшылық бірден бірдей жейде киіп, мөдени және спорттық шараларда жалау желбіреткен жастарды көзге елестететіні анық. Шын мәнісінде, волонтерліктің көкжиегі әлдеқайда кең. мақсат- міндеті ауқымды. Ерікті болу дегеніміз - қоғамға қажет екеніңді сезініп, өз еркіңмен, шын көңіліңмен адамдарға пайдаңды тигізу. Еңбегіне ешқандай еңбекақыны сұрамайтын волонтерлер - жақ- сылықтың жаршысы, қоғамға мейірім дәнін себуші. Жалпы, әрбір адам айналасында болып жатқан құбылыстарға бейжай қарамауға, мұқтаж жандарға көмектесуге талпынуы тиіс қой. Өйткені, ізгі қоғам өзара көмектің арқасында қалыптасады.
Мен М.Қозыбаев атындагы Солтүстік Қазақстан университетінің 3-курс студентімін. Еріктілік қызметпен айналысып жүргеніме екі жылға жақындапты. Алғаш бұл қозғалыс жайында 1-курста оқып жүргенде естіп, достарыммен бірге облыстық еріктілер клубына мүшелікке қабылдандық. Содан бері облыстық, реслубликалық қана емес, халықаралық деңгейдегі шараларға да қатысып жүрміз. Мысал үшін, мен алғаш рет 2018 жылы қаламызда шағын футболдан "ЕR JANIВЕК СUР" халықаралық турнирінің абыроймен өтуіне атсалыстым. Әнші, сазгер Сегіз сері Баһрамұлының 200 жылдық мерейтойына арналған бөсекеге әлем мөн еліміздің түкпір-түкпірінен 300-ге жуық жас қатысты. Екі күнге созылған додаға келген шетелдік жастарды күтіп алып, олармен қарым-қатынас жасау, қаланың көрікті жерлерімен таныстыру біздің міндетіміз болды.
Волонтерлер аталмыш жиындардың "іргетасы" десек те болады. Өйткені, белсенді жастар өз міндеттерін атқаруда жауапсыздық танытса, шараның тиісті дәрежеде өтуі екіталай. Мәселен, біз көптеген іс-шаралардың өтуіне ықпал жасадық. Олардың ішіндегі ауқымдысы - Петропавлда өткен Қазақстан мен Ресейдің XV өңіраралық ынтымақтастық форумы. Қос елдің Президенттерінің қатысуымен өткен шара қонақтарын қарсы алуға 200-ден астам ерікті  жұмылдырылды.  Сол бағы жаиған жастардың арасында мен «тимлидер' қызметін атқардым. Яғни, бір топ қыз-жігітке жетекшілік еттім. Сонымен қатар облыс орталығында ‘Бірінші реслубликалық Хакатон" байқауының, Бурабай қаласында бірінші республикалық мемлекеттік қызметшілер форумының, Нұр-Сұлтан, Қостанай, Ақтөбе, Орал қалаларында өткен “Жастар керуені" жобасының және Омбыда халықаралық РИТМ форумының тиісті деңгейде өтуіне көмектестім. Сондай-ақ, мен үшін ерекше есте қалатын оқиға - Қостанай қаласында Мемлекет басшысы Қасым-Жомарт Тоқаевтың қатысуымен өткен Қазақстан мен Ресей жастары форумы. Дәл осы шарада Президентіміз 2020 жылды “Волонтер жылы" деп жариялаған болатын. Мен осындай тарихи сәттің куәсі болғаныма қуаныштымын.
Бүгіндері елімізде белсенді жұмыс істеп жатқан волонтерлік ұйымдардың саны 200-ден асады. Тасада жүріп ізгі істөе атқарып, жасаған жақсылықтарын жарияға жар салмайтын топтар қаншама? Олар еріктілік қызметтің әртүрлі саласы бойынша еңбек етеді. Мәселен. біз қайырымдылық жобаларды жүзеге асырумен айналысып, жетім балаларға, жалғызбасты аналарға және қарияларға қол ұшын береміз. Қазіргі таңда біздің қыэметті бағалап қолдайтындар аз емес. Мен білетін белсенді қыз-жігіттердің барлығы - қоғамға қандай да болсын пайдамды тигізсем екен деп жүрген патриот жастар.
Волонтерлік қызметте жүрген жастар уақытты тиімді өткізеді, айналасындағылармен және қоғаммен дұрыс қарым-қатынас құрады, өзіне және өзгеге көтеріңкі көңіл күй сыйлайды. Жалғызбасты қарттардың үйін тазалап береді, жетім балаларға ойыншықтар мен түрлі тәттілер сыйлайды. Яғни, олар үшін ең бастысы - ай- наласына жақсылық дәнін себу.
Жалпы, волонтерлік тәрбие отбасынан, мектеп жасынан берілгені дұрыс деп санаймын. Өйткені, волонтерліктің не екенін көрген жас болашақта қайырымдылық жасауды өмір салтына айналдырады. Мәселен, мен адамдармен тез тіл табыса алу, са- бырлылық, жауапкершілік, көш - басшылық, кішіпейілділік сияқты асыл қасиеттерді бойыма сіңірдім. Көптеген іэгі ниетті адамдармен таныстым. Балалар үйінің тәрбие- ленушілерімен уақытымды өткізіп, қуанышты жүздерін көргөнде мақсатым айқын болғанын тусіндім. Жақында облыста жастар саясатын іске асыруға қосқан үлесім үшін өңір басшысы Құмар Ақсақаловтың Алғыс хатын алдым. Бұл марапат мені жақсылық жасауға одан сайын жігерлендіре түсті. Алда талай игі істердің басықасынан табылғым келеді.

